
Nuuk, apriilip 6-at, 2010

Inatsisartut suleriaasiat § 36 immikkoortoq 1 naapertorlugu Naalakkersuisunut imaattumik
apeqquteqarniarpunga.

Naalakkersuisunut apeqquteqarama ulloq 30. september inatsisartut suleriussat §36 imm. 1
naapertorlugu, taamani akissutisivunga 16. oktober 2009-mik ullulerneqarsimasumi tassalu
nuttarnermut tunngatillugu Naalakkersuisut Kisitsisitigut misissuititsinerat pillugu,
Naalakkersuisunillu akissutisianni allassimavoq Kanunupe aammalu Kanukoka
peqataatinneqassasut. Maanna paasivara peqataatinneqarsimanngitsut, taamaammallu
apeqqutigiumavara suna peqataatitsisimannginnermut peqqutaanersoq?

( Aleqa Hammond, Siumut)

Tunngavilersuut:

Aningaasanut inatsisissap inatsisartuni siullermeerluni oqaluuserineqarnerani Naalakkersuisut
oqgarput nunatsinni nuttarnerup qanoq ittuuneranik misissuititsisoqartoq tamannalu ukiup
naannginnarani naammassissasoq. Naalakkersuisunut inatsisartut suleriusaat § 36 imm. 1
naapertorlugu apeqquteqarpunga Kanunupe aammalu Kanukoka suliami tassani
peqataatinneqgarnersut. Akissutisianni oktoberip 16-ani 2009-mi ullulerneqarsimasumi
allassimavoq Kanunupe aammalu Kanukoka peqataatinneqassasut, maannali paasisakka
naapertorlugit tamanna pisimanngilaq, apeqqutigaaralu Naalakkersuisunut suna peqqutaanersoq
peqataatitsisimannginnermut, tassami taakkuummata misissuiffigineqartut innuttaasut
peqataatinneqgarnerallu pissusissamisoortutut isigigakku.

Kissaatigaara apeqqutima ullut suliffiusut qulit gaangiutsinnagit allakkatigut
akereerneqarsimanissaa.

Ikinngutinnersumik inuulluaqqusillunga

